
Sita Lahari

ஸீதாலஹரீ

ஶ்ரியம் லப்³து⁴ம் நித்யாம் ஸகலபு⁴வநேஶைரபி நுதாம்
ஶ்ரிதாநாம் ஸம்ஸாராம்பு³தி⁴தரணநௌதுல்யசரணாம் ।

ஶ்ரிய: பத்யு: காந்தாம் த³ஶரத²ஸுதத்வம் க³தவத:
ஶ்ரியம் வந்தே³ மந்தே³தரமஹிமமாந்யாம் ஜநகஜாம் ॥ 1॥

வரம் லப்³த்⁴வாऽப்யந்யாத்³ரு’ஶமஹிமவாக்³கு³ம்ப⁴நவிதௌ⁴
விதே⁴ர்வால்மீகிஶ்சாப்யபடுரப⁴வத்³யஸ்ய நவநே ।

ஜடா³நாம் மூர்த்³த⁴ந்யோ ஜநநி தமிமம் தே கு³ணக³ணம்
ஹடா²த்துஷ்டூஷேऽஹம் லகு⁴ ஸப²லயேஸ்ஸாஹஸமித³ம் ॥ 2॥

விநிந்த³ந்த்விஷ்டா மாமலமுபஹஸந்து ஜ்ஞநிவஹா:
அவஜ்ஞாம் வா குர்வந்த்வவநிதநயே காவ்யரஸிகா: ।

ஸ்துதௌ தே நோ க³ர்வாத³பி து ஜநிஸாப²ல்யக்ரு’தயே
ப்ரவ்ரு’த்திர்ஜாதேயம் மம து³ரபநோத்³யா கத²மபி ॥ 3॥

ந வித்³யாநைபுண்யம் ந ச குஶலதா வாங்முக²விதௌ⁴
ந வா ஶில்பஜ்ஞாநம் ப⁴வதி மம நோ யுக்திபடுதா ।

கத²ம் வா ரக்ஷேயுர்ஜக³தி த⁴நிநோ மாம் கு³ணத்³ரு’ஶ:

த்வமேவைகா ஜாக³ர்ஷ்யக³திகக³தித்வேந ஜநநி ॥ 4॥
ஶபந்தம் க்⁴நந்தம் வா தநயமக்ரு’தஜ்ஞம் நிகடக³ம்

ந தச்சித்ரம் மாதா யத³வதி ஸதா³ வத்ஸலதயா ।
இத³ம் சித்ரம் மந்யே பரமவிமுக²ம் மந்துப⁴ரிதம்

த்வமாதா⁴வந்தீ மாமநுபத³மவஸ்யம்ப³ யத³ஹோ ॥ 5॥
மந: காமக்ரோதா⁴த்³யபி⁴ப⁴வமஹாதங்ககலுஷம்

ந தே பாதா³ம்போ⁴ஜம் க்ஷணமபி நிஷேவ்யம் கலயதே ।
ஸுக²ம் யோக³க்ஷேமம் வஹஸி க²லு நித்யம் மம ததா²-

ऽப்யபூர்வோऽயம் மார்கோ³ ஜநநி தவ மத்³ரக்ஷணவிதௌ⁴ ॥ 6॥

ஸீதாலஹரீ

த்வத³ந்யே யே தே³வா நிஜசரணப⁴க்தைகஸத³யா:
அபி ஸ்மர்தும் தேஷாம் ந ஸரதி மநோ மே கத²மபி ।

அவாக்³க³ம்யாம் ஹிம்ஸாம் தவ க்ரு’தவதீ ராக்ஷஸவதூ: ⁴
த்வமேகா மே ஸேவ்யா பவநதநயாத்³ரக்ஷிதவதீ ॥ 7॥

அஸாதூ⁴நாம் து:³க²ம் யதி³ நிஜக்ரு’தம் பு⁴ஞ்ஜத இதி
ப்ரவாதோ³ऽயம்,ஸந்த: கதி கதி ந த்³ரு’ஷ்டா ப³ஹுஶுச: ।

த³யந்தே ஸாதூ⁴நாமபி து க்ரு’திநோ நைவமஸதாம்
நதம் தே பாதா³ப்³ஜே ததி³ஹ குரு மாம் ஸத்ஸு ஜநநி ॥ 8॥

நியந்தா லோகாநாம் நிக³மவசஸாம் தத்த்வமபி ஸ:

த்வயா யுக்தோ மோத³ம் ப⁴வநவநயோஸ்தே பதிரகா³த் ।
வியோகா³த்தே கஷ்டம் ஸமப⁴ஜத வாசாமவிஷயம்

முத³ம் ஸாந்நித்³த்⁴யம் தே தி³ஶதி தத³பா⁴வஶ்ஶுசமபி ॥ 9॥
அமந்தை³ராநந்தை³ர்த⁴நவிலஸிதைஸ்துந்தி³லஹ்ரு’தா³ம்

ஸமீபே த⁴ந்யாநாமந்ரு’தவிஷயைரம்ப³ நவநை: ।
க்ரு’த: காலக்ஷேபஸ்தவ பத³யுக³ம் தூஜ்ஜி²தமபூ⁴த்

க்ஷமஸ்வேதா³நீம் த்வம் ஹ்ரு’து³பக³மிதா பாஹி த³யயா ॥ 10॥
து³ரந்நைர்து³ஷ்டா மே த³ஶமுக²ரிபுப்ரேயஸி தநு:

மந: காமக்ரோதா⁴தி³பி⁴ரபி ஹதம் வாக்ச ந்ரு’நவை: ।
ப²லம் தஸ்மாந்ந ஸ்யாத்த்ரிவித⁴கரணைரம்ப³ கரணை:

ஸுக²ம் ப்ராப்தும் பந்தா² மம தவ விநா தே³வி கருணாம் ॥ 11॥
க்ரு’தாக³ஸ்கத்வம் மே ப⁴வது ந ச காகாத³வரதா

ந ரக்ஷ:ஸ்த்ரீப்⁴யோ வா ஜநநி மம து³ஷ்டத்வமதி⁴கம் ।
குதோ ரக்ஷாஹேதோஶ்சிரமதி⁴கசிந்தாம் கலயஸே

வரே தீ³நாநாம் மய்யபி கிர கடாக்ஷம் ஸகருணம் ॥ 12॥
அநாக³ஸ்கம் ப்ராப்தம் ஶரணவத³மேகம் நிஶிசரம்

பதிஸ்தே மந்த்ரீந்த்³ரை: க்ரு’தவிபுலமந்த்ரஶ்சிரமபாத் ।
க்ரு’தாக³ஸ்கம் ம்ரு’த்யோரிவ ஹநுமதோ பீ⁴திப⁴ரிதம்

க³ணம் ரக்ஷ:ஸ்த்ரீணாம் த⁴ரணிதநயே த்வம் ஸ்வயமபா:॥ 13॥
ஸமஸ்கார்ஷீத்கங்கம் ப்ரபு⁴ரபி பதிஸ்தே தவ க்ரு’தே

ததாராம்போ⁴ராஶிம் ஸுஹ்ரு’த³மபி ஶாகா²ம்ரு’க³மதா⁴த் ।

அஹோ மாத்³ரு’க்ஷாணாம் பரமஸுலபா⁴ऽஸி ஶ்ரிதவதாம்
ஶிஶூநாம் ஸௌலப்⁴யம் ப⁴வதி ஹி ஸவித்ர்யா அநுபமம் ॥ 14॥

த³தா⁴நா ஸீதேऽப்³ஜம் கரஸரஸிஜே, காஞ்சநமயம்
வஸாநா வாஸஸ்த்வம் வரமணிவிபூ⁴ஷாங்கிததநு: ।

த்³ரு’ஶம் விந்யஸ்யந்தீ மயி ஸகருணாம் ஸஸ்மிதமுகீ²
ப்ரியோத்ஸங்கா³ஸீநா நயநபத²கா³ஸ்யா மம கதா³॥ 15॥

தருத்வம் க்³ராவத்வம் ம்ரு’க³பதக³பா⁴வம் ச க³மிதை:
கத²ஞ்சிஜ்ஜீவைஸ்தே குஹசிது³பயோக³ஶ்ச ப⁴வதி ।

நரத்வம் தத்ராபி த்³விஜநரஜநுஷ்ட்வம் க³தவதா
விவேகித்வாபா⁴வாஜ்ஜநநி ந மயாऽர்தோ²ऽஸ்த்யணுரபி ॥ 16॥

க்ரு’தம் காமாத் க்ரோதா⁴த்³த்³ரவிணலவலோபா⁴ச்ச து³ரிதம்
மந: கம்பம் த⁴த்தே நரகக³திமுத்ப்ரேக்ஷ்ய நியதாம் ।

ந மே ப்ராயஶ்சித்தம் கத²யிதுமலம் ஶாஸ்த்ரநிவஹா:
தவாங்க்⁴ரீ ஸேவே தஜ்ஜநநி முநிசித்தைகஸத³நௌ ॥ 17॥

ஜநித்வா பூ⁴லோகே ஜநநி பரிபோ⁴க்தும் ஸ்வது³ரிதம்
வியோகா³த்³ப³ந்தூ⁴நாம் விஷஸமநிரர்த²ப்⁴ரமணத: ।

ஸதா³ தா³ரித்³ர்யேணாப்யநிஶமநுதப்தாம்ஶ்ச மநுஜாந்
அபாங்கை³ஶ்சேத்பஶ்யேரம்ரு’தஸஹஜே தே க்ஷயதி கிம் ॥ 18॥

சிரம் யுத்³த்⁴வா ஶ்ராந்தோऽப்யத² ச விநிக்ரு’த்தச்ச²த³பதோ³
வமந் வக்த்ராத்³ரக்தம் ஜிக³மிஷுரபி ப்ரேதபத³வீம் ।

ஜடாயுர்த³த்³த்⁴ரேऽஸூந் ரகு⁴தநயயாநாவதி⁴ ஹி யத்
ஸ ஏஷ ப்ரத்யக்ஷோ ஜநநி தவ ஸம்ஸ்பர்ஶமஹிமா ॥ 19॥

சலச்ச²ம்பாதுல்யாம் சபலநயநாம் சாருக³மநாம்
த³ஶாஸ்யோ த்³ரு’ஷ்ட்வா த்வாம் த³மிதபு⁴வநோऽபி ஸ்மரவஶ: ।

மதா³ந்மத்வா போ⁴க்³யாம் விபத³மதுலாம் மாதரக³மத்
ததீ³யப்⁴ராதாऽகா³த் ஸுக²மகி²லமாதேதி கலயந் ॥ 20॥

யதி³ த்³ரஷ்டும் ஸாக்ஷாஜ்ஜநநி ப⁴வதீம் ஸுஸ்மிதவதீம்
அஹம் ப்ரத்யூஹீ ஸ்யாமநுபமக்ரு’பே து³ஷ்க்ரு’தசயை: ।

அபி ஸ்வப்நே த்³ரு’ஶ்யா ப⁴வ மகுடகேயூரஸுப⁴கா³
சிராதா³ஶாமேதாம் சிநுஹி பரிபூர்ணாம் கத²மபி ॥ 21॥

மஹாந் மாநோ யோ மாம் நமயதி ந கஸ்யாபி புரதோ
ந தம் நாதா³ந்தஸ்தே² ஶ்லத²ய கரவை தே து விநதீ: ।

த³யாம் யத்³யாத³த்³த்⁴யா இதரமத² பு³த்³த்⁴யா ந கலயை
வஶஸ்தே²க்ஷீரோதே³ ஜநநி க³ணயேத்³கோ³பமிஹ க:॥ 22॥

சதுர்பி: ⁴ கிம் வேதை³ர்விதி³தபரமார்தை²ரபி ப்⁴ரு’ஶம்
ஸமஸ்தைர்வா ஶாஸ்த்ரைஸ்ஸத³ஸி பரவாங்முத்³ரணசணை: ।

நிஷேவே த்வாம் லப்³து⁴ம் ஸததமிஹ சாமுத்ர ச ஸுக²ம்
ஹநூமந்தம் த்³ரு’ஷ்ட்வா மம மதிரியம் மாதருதி³தா ॥ 23॥

ஸக்ரு’ந்நத்வா மர்த்யோ ஜநநி பத³பத்³மம் தவ ஸுகீ²-
த்யநுக்ரோஶந்த்யார்யா விதி³தநிக³மாந்தார்த²க³தய: ।

நமாம்யங்க்⁴ரீ நித்யம் நதபு³த⁴ஜநே தே யதமநா:
ந மே ஶாந்தம் து:³க²ம் தத³பி வத³ ஹேதும் வரகு³ணே ॥ 24॥

தவ ப்ராரப்³த⁴ம் த்வம் ஹ்யநுப⁴வஸி தந்நாஶநவிதௌ⁴
ந ஶக்த: கோऽபீதி ப்ரதிவசநமம்பா³ர்பயஸி சேத் ।

ப⁴வேத்³வ்யர்தா² ஸேவா தவ சரணயோர்மே கில ததா³
யதோ மே பாபாநாம் ந ச பரமியத்தா ப²லவதாம் ॥ 25॥

விஶுத்³த⁴ம் விஜ்ஞாநம் ஸஹஜமிஹ விப்ராந்வயஜுஷாம்
ரணோத்கர்ஷோ ரக்ஷோऽந்தகக்³ரு’ஹிணி ராஜ்ஞாம் ச ஸஹபூ: ⁴ ।

த்³விஜஸ்ஸந் லஜ்ஜேऽஹம் பு⁴வி கத²யிதும் மூட⁴ இதி மாம்
தமோஹந்த்ர்யா த்³ரு’ஷ்ட்யா தரணிகுலபூ⁴ஷே ஸ்நபய மாம் ॥ 26॥

கடாக்ஷாஸ்தே காமாந் த³த³தி கருணாபூரகலிதா:
த ஏதே லப்⁴யாஸ்ஸ்யுஸ்ஸக்ரு’த³பி பதோ³ஸ்தே ப்ரணமநாத் ।

உபேக்ஷா சேத³த்ராபி ச ந கிமிவ குர்யாஸ்த்வமநகே⁴
ப²லம் ரஸ்யம் வ்ரு’க்ஷா அபி த³த³தி பாதா³ஶ்ரயவதே ॥ 27॥

முநீந் தே³வாந் ப்ராஜ்ஞாநவஸி யதி³ கஸ்தேந க³ரிமா
ஸ்வயம் தே ஸம்ப்ராப்தாஸ்த்வத³வநத³ஶாம் ஸ்வை: ப்ரயதநை: ।

அமூத்³ரு’க்ஷம் கஞ்சித்³க³திவிகலமஜ்ஞாதஸுக்ரு’தம்
ஸ்வயம் ரக்ஷித்வாऽம்ப³ ப்ரத²ய கருணாம் தே த்ரிபு⁴வநே ॥ 28॥

ப்ரசாரோ யாவாந் மே ப்ரதித⁴நிககே³ஹம் ப்ரகலித:

தத³ர்த⁴ம் தே தி³வ்யாலயமநு ஸமாதா⁴ஸ்யமிஹ சேத் ।
ப்ரஸந்நா த்வம் மாதர்நியதமப⁴விஷ்யோ மம த்³ரு’ட⁴ம்

த³ஶாமேதாம் நாவாப்ஸ்யமபி த³யிதே தூ³ஷணரிபோ:॥ 29॥
க²லாநாம் து⁴ர்யாய ஸ்வரதி³த விராதா⁴ய ப⁴வதீ

மஹாமந்தும் க்ரு’த்வா மக⁴வதநயஸ்தே ஸுக²மகா³த் ।
அமூத்³ரு’க்ஷாம் ஜ்ஞாத்வா ஜநநி கருணாம் தே நிருபமாம்

மநோ மே நோ ஸேவாகரணவித⁴யேऽந்யம் ம்ரு’க³யதே ॥ 30॥
ந லப்⁴யோ யோகோ³ மே ஹ்யவிஜிதமருத்த்வாத³வநிஜே

ந ச த்³ரவ்யாலாபா⁴ஜ்ஜநநி தவ பூஜாऽபி ஸுகரா ।
ப்³ரவீமி த்வந்நாமாந்யவநிதநயே ராமத³யிதே

ஜக³ந்மாதர்தே³வீத்யவ ஸுக்ரு’ததோऽஸ்மாத³பி ச மாம் ॥ 31॥
ஜக³ஜ்ஜந்மஸ்தே²மப்ரளயகரணேச்சே² ஜநகஜே

ஜராம்ரு’த்யுவ்யாதி⁴ப்ரதிப⁴யப⁴வாந்தாங்க்⁴ரிநமநே ।
ஜயக்²யாதே தா³நைர்ஜிதஸுரதரோ ஜங்க³மஸுதே⁴ ।

ஜடா³நாமக்³ர்யம் மாம் ஜய ஜய நயந்தீ நிஜபத³ம் ॥ 32॥
மநஸ்தே பாதா³ப்³ஜே சரது மஹநீயே மம ஸதாம்

சரித்ரம் வாங்நித்யம் பட²து தவ ராமாயணமபி ।
கரோ மே ஶீர்ஷே தே ஸததமபி புஷ்பாஞ்ஜலிகிர:

ப்ரஸீதே³மம் தா³தும் வரமபி ச வால்மீகிவிநுதே ॥ 33॥
அநந்தாந் மே மந்தூநகி²லபு⁴வநேஶோ ரகு⁴பதி:

கத²ம் வா க்ஷாம்யேதி³த்யதிஶயிதபீ⁴திஸ்தவ பதௌ³ ।
ஶ்ரிதோऽஸ்மி த்வம் ரக்ஷிஷ்யஸி நியதமித்யேவ த்³ரு’ட⁴़தீ: ⁴

ஸவித்ர்யா வாத்ஸல்யம் பிதுரதி⁴கமம்பா³ஸ்தி ஹி ஶிஶௌ ॥ 34॥
அஶிஷ்ட: பாபாத்மா ந க²லு த³யநீய: கத²மபீ-

த்யமூம் சேத் பு³த்³தி⁴ம் த்வம் மத³வநவிதௌ⁴ தே³வி குருஷே ।
அநேகே மாத்³ரு’க்ஷா அபி மத³வராஸ்த்வாமதி⁴க³தா:

ஸுக²ம் ஸம்ப்ராப்தா மாம் பரமிஹ து மா மாதரதிகா:³॥ 35॥
விராத:⁴ ஸ்வ: ப்ராபத்³விஹிதபரமாகா:³ஸுரபதே-

ஸ்தநூஜோ ப்³ரஹ்மாஸ்த்ராத³பி கில விபோ⁴ர்முக்திமக³மத் ।
த³ஶாஸ்யோऽப்யுக்தோऽபூ⁴த் ஸுத இவ ஹிதம் வத்ஸலதயா

ததோ நிஶ்சேதவ்யாऽஸ்யமிதகருணேத்யேவ ஜநநி ॥ 36॥
ந வைகுண்ட²ம் யாசே ந ச விதி⁴பத³ம் நாபி ச தி³வம்

ந வா பூ⁴பத்வாய ஸ்ப்ரு’ஹயதி மநோ மே கத²மபி ।
கடாக்ஷம் தே மாத: கலய கருணார்த்³ரம் மயி பரம்

வித⁴த்ஸே சோபேக்ஷாமிஹ ச யதி³ கிம் நாம கரவை ॥ 37॥
பிஶாச்யா த்ரு’ஷ்ணாக்²யாம் ஸமதி⁴க³தயா ப்⁴ராந்தமநஸா

நிஷேவ்யாஸேவ்யாநப்யஹஹ ஜநநீம் விஸ்ம்ரு’தவதா ।
மயா கோ வா த⁴ர்மோ ப⁴வது ப²லதா³நாய ரசிதோ

விநஷ்டே மூலே கிம் ப⁴வதி ப²லபுஷ்பாதி³க³ரிமா ॥ 38॥
அரிம் தே ஹந்தும் த்வாமபி ஸமதி⁴க³ந்தும் க்ரு’தமதௌ

விபௌ⁴ ஸிந்து⁴ர்நைஸர்கி³கமபி சலத்வம் ஸமஜஹாத் ।
அபி க்³ராவாண:ஸ்வம் ஜநநி விஜஹுர்கௌ³ரவகு³ணம்

கி³ராம் பாரே தூ³ரே ஜயதி தவ மாஹாத்ம்யக³ரிமா ॥ 39॥
அஶுத்³த: ⁴ ஶுத்³தோ⁴ வா ஜட²ரபரிபூர்திம் விரசயந்

அயாச்யாந் யாசித்வா மம ஜநநி மாநம் ச க³ளயந் ।
அபி ஸ்வப்நே ஸத்தாம் தவ ந கலயந் ஸந்ததமதந்

விநா தே காருண்யம் ஸுக²மிஹ பரத்ராபி கிமியாம் ॥ 40॥
தரேத³ம்போ⁴ராஶிம் கி³ரிமபி ஹரேதே³ககரதோ

வ்ரஜேத்³தூ³ரே வ்யோமாத்⁴வநி ச லப⁴தாம் கி³ர்யதிதி²தாம் ।
ப³ஹூநேகோ ஹந்யாத³மிதப³லயுக்தாநபி ரிபூந்

ஸமஸ்தோऽயம் மாதஸ்தவ சரணதா³ஸ்யஸ்ய மஹிமா ॥ 41॥
மயி க்ரீடா³லோலே மநுகுலஶுபா⁴த்³ரு’ஷ்டஸரணே

க்ரு’தாந்தம் விஸ்ம்ரு’த்ய ப்ரசரதி யதே²ச்ச²ம் ஹதமதௌ ।
விநா த்வாம் க்ஷேமம் மே ஜநநி பு⁴வநே சிந்தயது க:

ஶிஶூந்மாதைவைகா ஸுபதி²குருதே க²ல்வபத²கா³ந் ॥ 42॥
த³யந்தே ந ஶ்ரோதும் கதி, கதி நிஶம்யாப்யவசஸ:

திரஸ்குர்வந்த்யேகே மம ஹி விப⁴வோ தை³ந்யவிப⁴வம் ।
அதோ நிர்விண்ணோऽஹம் ஜநநி தவ பாதா³ந்திகமகா³ம்

ஸ்வயம் ஜ்ஞாத்வா தை³ந்யம் லகு⁴ மம வித³த்³த்⁴யா யது³சிதம் ॥ 43॥

6 sanskritdocuments.org



ஸீதாலஹரீ

விதி³த்வா வால்மீகிர்விதி⁴விநுதபாதே³ வசநதோ
த³யாம் நிஸ்ஸீமாம் தே த்வயி பரிக³தேநார்தி²பத³வீம் ।

மயா து:³கா²ம்போ⁴தௌ⁴ மஹிதநுப⁴வே லுட்²யத இதி
ஶ்ருதம் யாவந்நாந்யைரவது ப⁴வதீ தாவதி³ஹ மாம் ॥ 44॥

ப்ரபு³த்³த்⁴யேதாதோத்³யை ருசிரதரநாதை:³ ப்ரதிதி³நம்
ப்ரஜல்பேத்³ப்⁴ரு’த்யாநாம் து⁴ரி ச கி³ரமாஜ்ஞாபநமயீம் ।

ரதை²ர்வா கோ⁴டைர்வா க³ஜபரிப்³ரு’டை⁴ர்வா ப³ஹிரியாத்
ய ஆஸீத்தே த்³ரு’ஷ்டேர்ஜநநி ஸக்ரு’த³ப்யத்⁴வநி புமாந் ॥ 45॥

த³ரித்³ரோ வாऽऽட்⁴யோ வா ப⁴வது ப⁴வதாபப்ரஶமநி
த்வதீ³யாங்க்⁴ரௌ நம்ரஸ்தவ சரிதபீயூஷஸுஹித: ।

ய ஆஸ்தே தஸ்யாமும் குரு ஸஹசரம் ஜாநகி ஜநம்
த⁴நாட்⁴யைஸ்ஸம்வாஸாத்ஸுவிதி³தஸுக²ம் நாஸ்திகவரை:॥ 46॥

க்ஷணால்லோகாந் ஸர்வாநடிதுமதிஶக்தம் பவநஜம்
ந்யதா⁴ஸ்த்வம் தா³ஸ்யார்த²ம் க்ஷிதிபதிஸுதா ராஜமஹிஷீ ।

கபீந்த்³ரோ ரக்ஷோராட³பி தவ பதா³ப்³ஜைகஶரணௌ
ஜநோऽயம் ஶுஶ்ரூஷாம் தவ ஜநநி காம் வா ரசயதாம் ॥ 47॥

பதோ³ர்நத்யா ஶ்ருத்யா தவ ச சரிதஸ்யாம்ரு’தஜிதோ
கு³ணஸ்துத்யா தை³ந்யம் க³தவதி த³யாம் நைவ குருஷே ।

ஹதாऽஸி த்வாம் கா²தா³ம்யலமிதி க³தி³த்வா ஜநநி தே
வதா⁴யோத்³யுக்தாநாம் ப்ரத²யஸி க்ரு’பாம் தே நிருபதி⁴ம் ॥ 48॥

மநோஸ்தே மாந்யாங்க்⁴ரே தவ ஜநக ஏவைஷ ஜநகோ
ப³பூ⁴வர்ஷிர்மைத்ராவருணிருபதே³ஷ்டாऽஸ்ய முநிராட் ।

ஸ புத்ரீமாராத்³த்⁴யாம் ஜநநி ஜநகஸ்தே ஸ்ம மநுதே
ந ஜாநே மாத்³ரு’க்ஷைஸ்த்வயி கத²மு பா⁴வ்யம் கத²ய மே ॥ 49॥

ப்ரவாளாத் புஷ்பாத்³வா தவ பத³யுக³ம் கோமளதரம்
நிதே⁴ஹீத்யாக்²யாதும் மம மநஸி ஜிஹ்ரேமி கடி²நே ।

புநஶ்சிந்தாऽபூ⁴ந்மே கி³ரிஶத⁴நுராரோபணபணே
ந கிம் ப்⁴ராந்தாऽஸி த்வம் வந இதி ததோ யாமி ச த்⁴ரு’திம் ॥ 50॥

மந: கம்பம் த⁴த்தே மஹிதமஹிளாஜந்மஸுப⁴கே³
க்ரு’தம் பாபம் ஸ்ம்ரு’த்வா க்ரு’தது³ரிதிஶிக்ஷஸ்தவ பதி: ।

sItAlaharI.pdf 7



ஸீதாலஹரீ

ரஹோ ப்³ரூயா நாத²ம் ஜநநி மம முக்திம் ப்ரதி வச:
ஸ நூநம் ஶ்ரத்³தா⁴ளுஸ்தவ வசஸி மாயாம்ரு’க³வதா⁴த் ॥ 51॥

ந ஶப்³தா:³ புஷ்டார்தா² விலஸதி ந சாலங்க்ரு’திக³ண:

ரஸோ வா நோ கஶ்சிஜ்ஜநநி ந சமத்காரி ச வச: ।
ததா²ऽபி ஶ்ருத்வா மத்ப்ரலபிதமித³ம் ஸ்நிஹ்ய பரமம்

ஹ்ரு’த³ப்³ஜம் மாத்ரூ’ணாம் விகஸதி ஶிஶூநாம் ஹி வசநை:॥ 52॥
இதி ஶ்ரீவலங்கி³மாந் க்³ராமாபி⁴ஜநேந ஶாஸ்த்ரரத்நாகர ஶ்ரீஸ்வாமிஶாஸ்த்ரிணாம்
ப்ரியாந்தேவாஸிநா “கவிமணி, கவிதல்லஜ” பி³ருத³பா⁴ஜா
பண்டி³த ஸுப்³ரஹ்மண்யஶாஸ்த்ரிணா ப்ரணீதா ஸீதாலஹரீ ஸமாப்தா ॥

